REPUBLIKA E SHQIPERISE

KESHILLI | LARTE GJYQESOR
Nr. Prot. Tiranémé . .2024
VENDIM
Nr. 61, daté 07.02.2024

PER
PEZULLIMIN NGA DETYRA TE MAGJISTRATES {...};, ME FUNSKION
GJYQTARE PRANE GJYKATES SE SHKALLES SE PARE TE JURIDIKSIONIT
TE PERGJITHSHEM TIRANE

Késhilli i Larté Gjyqgésor, mé daté 07.02.2024, pasi u njoh me informacionin e ardhur, me
shkresén nr. 3147 prot., daté 07.02.2024 té Prokurorisé prané Gjykatés sé Shkallés sé Paré
té Juridiksionit té Pérgjithshém Tirané, si dhe pasi shqyrtoi propozimin pér pezullimin nga
detyra té magjistrates znj. {...}, pérgatitur nga Komisioni Disiplinor,

VEREN:
I. RRETHANAT E FAKTIT

1. Mé daté 07.02.2024, prané Késhillit té Larté Gjyqgésor, &shté depozituar shkresa nr. 3147
prot., daté 07.02.2024 e Prokurorisé prané Gjykatés sé Shkallés sé Paré té Juridiksionit té
Pérgjithshém Tirané dhe materiali bashkélidhur.

1.1 Nga pérmbajtja e materialit t& ardhur me shkresén nr. 3147 prot., daté 07.02.2024 té
Prokurorisé prané Gjykatés sé Shkallés sé Paré té Juridiksionit té Pérgjithshém Tirané,
rezulton se €shté regjistruar procedimi penal nr. 552 viti 2024, pér veprén penale “Kanosja
e gjyqtarit” parashikuar nga neni 317 i K.Penal, pas kallzimit t&€ béré nga shtetésja,
magjistratja {...}, me daté 20.01.2024 prané Komisariatit té Policisé nr. 3 Tirané.



1.2 Pas kryerjes sé veprimeve hetimore paraprake, administrimit té aktit t& ekspertimit
grafik shkrimi, ka rezultuar se magjistratja {...}, éshté marré né cilésiné e té pandehurés
nén akuzén e veprave penale “Kallzim i rrem&” dhe “Falsifikimi i dokumentave” té
parashikuara nga nenet 305, 186/1 té K.Penal.

2. Sa sipér, Prokuroria prané Gjykatés sé Shkallés sé Paré té Juridiksionit té Pérgjithshém
Tirané, me vendimin e datés 07.02.2024 ka vendosur marrjen e personit si té pandehur dhe
njoftimin e akuzés.

3. Rezulton se e pandehura {...}, aktualisht gézon statusin e magjistratit dhe ushtron
funksionin e gjyqtares prané Gjykatés sé Shkallés sé Paré té Juridiksionit té Pérgjithshém
Tirané.

4. N& pérmbushje té detyrimit ligjor, t& parashikuar nga neni 151, pika 3 té Ligjit nr.
96/2016 “Pér Statusin e Gjyqtaréve dhe Prokuroréve né Republikén e Shqipérisé”, té
ndryshuar, nga Prokuroria prané Gjykatés sé Shkallés sé Paré té Juridiksionit té
Pérgjithshém Tirané, éshté kryer njoftimi pér Késhillin e Larté Gjygésor, me shkresén nr.
3147 prot., daté 07.02.2024, protokolluar né Késhill me nr. 879 akti, daté 07.02.2024.

I1. KUADRI LIGJOR | ZBATUESHEM

5. Né nenin 140, pika 3, shkronja b) e Kushtetutés sé Shqipérisé parashikohet shprehimisht:
“Gjyqtari pezullohet nga detyra me vendim té Késhillit t¢ Larté Gjygésor kur: a) ndaj tij
caktohet masa e sigurimit personal “arrest né burg” ose “arrest né shtépi” pér kryerjen e
njé vepre penale; b) ai merr cilésiné e t&€ pandehurit pér njé krim té réndé té kryer me
dashje; c) kur fillon procedimi disiplinor, sipas ligjit... .”

6. Rastet e pezullimit té magjistratit pér shkak té ligjit parashikohen né nenin 151 té Ligjit
nr. 96/2016 “Pér Statusin e Gjyqtaréve dhe Prokuroréve né Republikén e Shqipérisé”, té
ndryshuar, si vijon: “1. Magjistrati pezullohet nga detyra me vendim té Késhillit pérkatés
kur: a) ndaj tij caktohet masa e sigurimit personal “arrest né burg” ose “arrest né shtépi”
pér kryerjen e njé vepre penale; b) ai merr cilésiné e té pandehurit pér njé krim té réndé
té kryer me dashje. 2. Pezullimi, sipas pikés 1, té kétij neni zgjat: a) gjaté periudhés sé
arrestit me burg ose arrestit né shtépi, né rastin e parashikuar né pikén 1, shkronja “a” té
kétij neni; b) deri né pushimin e ¢éshtjes penale ose né dhénien e njé vendimi té formés sé
preré, né rastin e parashikuar né pikén 1, shkronja “b” té kétij neni. 3. Kryetarét e
gjykatave dhe té prokurorive, té cilét marrin vendimet pérkatése, detyrohen té njoftojné
Késhillin pér faktet e parashikuara né pikén 1 té kétij neni. Késhilli, menjéheré pasi merr
informacionet nga prokuroria ose gjykata, vendos pezullimin pér shkak té ligjit té
magjistratit.”



7. Ndérsa, neni 155 i Ligjit nr. 96/2016, “Pér Statusin e Gjygtaréve dhe Prokuroréve né
Republikén e Shqipérisé”, t€ ndryshuar, parashikon vendimet e pezullimit dhe ankimet: “1.
Vendimi pér pezullimin nga detyra, sipas parashikimit té neneve 151 dhe 152, té kétij ligji,
merret nga Késhilli brenda tre ditéve pas paragitjes sé kérkesés ose informacionit. 2.
Magjistrati ka té drejté té ankimojé vendimin pér pezullimin nga detyra né gjykatén
kompetente. 3. Paragitja e ankimit nuk pezullon vendimin pér pezullimin nga detyra té
magjistratit.”

I11. VLERESIMI | KESHILLIT TE LARTE GJYQESOR

8. Referuar informacionit té ardhur me shkresén nr. 3147 prot., daté 07.02.2024 nga
Prokuroria prané Gjykatés sé Shkallés sé Paré té Juridiksionit t& Pérgjithshém Tirané,
rezulton se me daté 20.01.2024 é&shté béré kallzim penal nga shtetésja/magjistratja {...},
prané Komisariatit té Policisé nr. 3 Tirané.

8.1 Né kallzimin e saj, magjistratja {...}, ka deklaruar se ushtron funksionin e gjyqtares
prané Gjykatés sé Shkallés sé Paré té Juridiksionit té Pérgjithshém Tirané, Dhoma Penale.
Me daté 20.01.2024, rreth orés 11.00, tek ka qené né zyrén e saj, né katin e treté té godinés,
nr. 321, pasi éshté kthyer nga gjykimet, ka konstatuar né tavolinén e saj té& punés, mbi
dosje, njé zarf dhe brenda tij njé letér, e cila né pérmbajtjen e saj kishte kércénim me jeté,
pér té dhe familjarét e saj. Letra éshté futur né kasaforté prej saj dhe ajo éshté ndjeré e
frikésuar....

9. Pas kallzimit t& béré me daté 20.01.2024, nga shtetésja/magjistratja {...}, materiali
kallzues ka kaluar pér veprim prané Prokurorisé prané Gjykatés sé Shkallés sé Paré té
Juridiksionit t& Pérgjithshém Tirané, e cila ka vlerésuar dhe ka regjistruar procedimin penal
nr. 552 viti 2024, pér veprén penale “Kanosja e gjyqtarit” parashikuar nga neni 317 i
K.Penal, duke urdhéruar dhe kryerjen e veprimeve té para hetimore.

10. Né vijim, pas kryerjes sé veprimeve hetimore paraprake, ndér ta dhe administrimit té
aktit t& ekspertimit grafik shkrimi, me vendimin e datés 07.02.2024 té Prokurorisé prané
Gjykatés sé Shkallés sé Paré té Juridiksionit t& Pérgjithshém Tirané, ka rezultuar se
magjistratja {...}, ésht& marré né cilésiné e té pandehurés nén akuzén e veprave penale
“Kallzim 1 rremé&” dhe “Falsifikimi 1 dokumentave” té parashikuara nga nenet 305, 186/1 té
K.Penal.

11. Rezulton, si dhe nga té dhénat qé disponon Késhilli i Larté Gjyqgésor, e pandehura {...},
aktualisht gézon statusin e magjistratit dhe ushtron funksionin e gjyqtares prané Gjykatés sé
Shkallés sé Paré té Juridiksionit té Pérgjithshém Tirané.



12. Sa sipér, Késhilli i Larté Gjygésor vleréson se ndodhet para njé prej rasteve té
pezullimit t& detyruar apo pér shkak té ligjit té magjistratit, sipas parashikimeve té nenit
140, pika 3, shkronja “b” t& Kushtetutés dhe nenit 151, pika 1, shkronja “b” t& Ligjit nr.
96/2016, “Pér Statusin e Gjyqtaréve dhe Prokuroréve né Republikén e Shqipéris€”, t&
ndryshuar, duke arritur né pérfundimin se ndaj magjistrates {...}, e cila ushtron funksionin
e gjyqgtares prané Gjykatés sé Shkallés sé Paré té Juridiksionit té Pérgjithshém Tirané, duhet
té vendoset masa e pezullimit nga detyra pér shkak té ligjit, pér arsye té plotésimit té
kushteve ligjore té parashikuara nga neni 151, pika 1, shkronja “b” t& Ligjit nr. 96/2016
“Pér statusin e gjyqtaréve dhe prokuroréve né¢ Republikén e Shqipéris€”, t€ ndryshuar, pasi
magjistratja akuzohet pér kryerjen e veprave penale té parashikuara nga nenet 305, 186/1 té
K.Penal, ka marré cilésiné e té pandehurit pér njé krim té réndé té kryer me dashje.

13. Lidhur me kohézgjatjen e pezullimit t& magjistrates nga detyra, Késhilli vleréson se ky
pezullim do té vazhdojé deri né pushimin e ¢éshtjes penale ose né dhénien e njé vendimi té
formés sé preré, sipas parashikimeve té nenit 151, pika 2, shkronja “b” té Ligjit nr. 96/2016
“Pér statusin e gjyqtaréve dhe prokuroréve né Republikén e Shqipérisé”, t€ ndryshuar.

14. Ndérsa, lidhur me té drejtén e ankimit, referuar nenit 155, pika 2 té Ligjit nr. 96/2016
“Pér statusin e gjyqtaréve dhe prokuroréve né Republikén e Shqipéris€”, té€ ndryshuar dhe
nenit 100 té Ligjit nr. 115/2016, “Pér organet e qeverisjes sé€ sistemit té drejtésisé”, i
ndryshuar, Késhilli véren se, magjistrati ka té drejté té ankimojé vendimin pér pezullimin
nga detyra né gjykatén kompetente, konkretisht né Gjykatén Administrative té Apelit,
brenda 15 ditéve nga data e njoftimit té vendimit té arsyetuar.

PER KETO ARSYE

Mbéshtetur né nenin 140 pika 3, gérma b), dhe nenin 147/a, pika 1, gérma b) té
Kushtetutés, né nenin 61, pika 2, gérma b), né nenin 97, pika 1, gérma a) té Ligjit nr.
115/2016 “Pér organet e geverisjes s€ sistemit t€ drejtésisé”, té ndryshuar, né nenin 151,
pika 1, gérma b) dhe 155 té Ligjit nr. 96/2016 “Pér statusin e gjyqtaréve dhe prokuroréve né
Republikén e Shqipéris€”, té ndryshuar, Késhilli i Larté Gjyqgésor,

VENDOSI:

1. Pezullimin nga detyra té magjistrates {...}, me funksion gjygtare prané Gjykatés sé
Shkallés sé Paré té Juridiksionit t& Pérgjithshém Tirané.

2. Kundér kétij vendimi mund té béhet ankim né Gjykatén Administrative té Apelit,
brenda 15 ditéve, afat i cili fillon nga dita e nesérme e njoftimit t& vendimit té
arsyetuar.



3. Njé kopje e kétij vendimi i njoftohet magjistrates {...}, sipas kérkesave té nenit 98,
pika 1 té Ligjit nr. 115/2016 “Pér organet e qeverisjes s€ sistemit t& drejtésis€”, i
ndryshuar, dhe Gjykatés sé Shkallés sé Paré té Juridiksionit té Pérgjithshém Tirané,
si dhe béhet publike né fagen zyrtare té Késhillit té Larté Gjyqgésor.

Ky vendim hyn né fugi menjéheré me publikimin né fagen zyrtare t€ Késhillit té Larté
Gjygésor.

PER KESHILLIN E LARTE GJYQESOR



